
2. சிறிய உருவம்  பெரிய உலகம்!
“ஓ குட்டி எறும்பே!  

உன்னைவிடப் பெரிய 
அரிசியை எப்படித் தூக்கிச்               

செல்கிறாய்?                                                           

அடடே! பார்த்துக்கொண்டு 
இருக்கும்போதே உள்ளே 

சென்றுவிட்டாயே! 

நானும் உன்னைப்போல் 
சிறியதாக இருந்தால் 

உன்னுடனேயே  
வந்திருப்பேனே,                                                               

என்றாள் கண்மணி.

சட்டென்று அவளுடைய 
உடல் அதிர்ந்தது. 

 உருவம் 
சிறியதாகிவிட்டது. 

சுற்றிலும் பார்த்தாள். 
எறும்பின் அளவுக்குத் 

தானும் சிறியதாகி 
இருப்பதைக்கண்டு 

வியப்படைந்தாள். 

எறும்பு நுழைந்த  புற்றுக்குள் இறங்க 
முயற்சி செய்தாள். தடுமாறினாள். 

ப�ொத்தென்று  புற்றுக்குள் விழுந்தாள்.	

”இந்தப்புற்றுக்குள் இத்தனை 
அறைகளா?  எறும்புகளின் சேமிப்பைக் 
கண்டாள். எறும்புப் புற்றுக்குள் அங்கும் 

இங்கும் சென்று பார்த்தாள்.

வியப்பு குறையாமல் புற்றைவிட்டு 
வெளியே வந்தாள். அருகிலிருந்த 

மரத்தடியில் அமர்ந்தாள்.

